
      Mycrobacterium leprae 1873cu ildə Norveç həkimi Q.A. Hansen tərəfindən cüzam xəstəsinin düyünlərindən hazırlanmış kəsiyin mikroskopik müayinəsi zamanı aşkar etmişdir. 
      Morfo-bioloji xüsusiyyətləri. M.leprae 4-5 mkm. Uzunluguna malik, düz yaxud bir qədər əyilmiş çöpvari bakteriyadır. Morfoloji xüsusiyyətlərinə görə vərəm törədicilərinə oxşardır, qram müsbətdir, spora və kapsula əmələ gətirmir, mikrokapsulaya malikdir, hərəkətsizdir. Turşuya və spirtə davamlı oldugundan Sil-Nilsen üsulu ilə qırmızı rəngə boyanır.

   Vərəm törədicilərindən 10il əvvəl kəşf edilməsinə baxmayaraq süni qidalı mühitlərdə M.Leprae-nin  kulturasını almaq mümkün olmamışdır. Bu bakteriya toxuma makrofaqlarının obliqat hüceyrədaxili parazitidir, dəri hüceyrələrinə və periferik sinirlərin lemmositlərinə qarşı tropizmə malikdir. M.leprae çox ləng generasiya müddətinə malikdir - 20gündən bir bölünür.  M. Leprae yalnız hüceyrələrin sitplazmasında köndələn bölünmə yolu ilə çoxalır, bu zaman hüceyrələr bir-birindən tam ayrılmayaraq sitoplazmandan faqolizosom membranı ilə təcrid olunur və cüzam törədiciləri üçün tipik olan kürəyəbənzər yığıntılar əmələ gətirir.  Bu yığınlar boyanmayan yarımşəffaf kütlə ilə əhatə olunur, burada ayrı ayrı mikrobakteriyalar  bir-birinə paralel yerləşərək “qutudakı siqarları” xatırladır. 
     Laborator heyvanlarda eksperimental cüzamı mdelləşdirmək və eləcə də  M. Leprae – nın kultivasiyası cəhdləri uzun müddət uğursuzluqla nəticələnmişdir. Lakin, 1960-ci ildə  Şepard M. Leprae-nın siçanların pəncəaltı toxumasında kultivasiyasının  mümkünlüyünü göstərmişdir. 1974-cü ildə Storrs və başqaları müəyyən etmişlər ki, armadilləri M. Leprae ilə böyük dozalarda venadaxili yoluxdurduqdan 15 ay sonra onların əksəriyyətində generalizasiyalı spesifik proses inkişaf edir. Bu heyvanlarda   xəstəliyin kliniki nəzəriyyəsi insanlarda cüzamın lepromatoz tipinə oxşardır.  Lakin insanlardan fərqli olaraq armadillərdə ağ ciyər toxuması tez və daha cox zədələnir. Armadillərin zədələnmiş toxumalarında törədicilərin miqdarı xəstə insanların ekvialent toxumalarındakı miqdarından 100 dəfələrlə  çox olur. Bu modelin işlənib hazırlanması M.leprae-nın bioloji xassələrinin öyrənilməsində mühüm əhəmiyyətə malik olmuş, diaqnostik və vaskin preparatlarının hazirlanmasına kömək etmişdir.     

       İnfeksiya mənbəyi və yoluxma yolları. Cüzam xəstəliyinin yoluxma yolları tam öyrənilməmişdir. Xəstəlik zəif kontagiozluga malikdir, ona görə də hər bir konkret halda infeksiya mənbəyini və yoluxma yolunu müəyyənləşdirmək mümkün olmur. Cüzama yoluxma dərəcəsi əsasən makroorqanizmin rezistenlik vəziyyətinə təsir edən sosial-iqtisadi amillərdən asılıdır.

           Xəstəliyin  yeganə mənbəyi xəstə insandır. Xəstəlik bilavasitə təmas, yaxud hava damcı yolu uilə yoluxur.  Burun seliyində coxlu miqdarda M.leprae olan lepromatoz formalı cüzamlı xəstələr daha təhlükəlidir.  Yoluxma üçün sıx uzunmüddətli təmasların olması vacibdir.  Bətndaxili yoluxmanın mümkünlüyü sübut edilmişdir, lakin dogulduqdan sonda valideyinlərindən  ayrılmış uşaqların əksəriyyəri  cüzamla xəstələnmirlər. 

